
Okondo
1,3 milioi euroko 
aurrekontua adostu 
dute udal talde 
politiko guztiek 3. or.

Iritziak:
ANDONI 
ALDEKOA 2. or. 

ENEKO 
GASTAKA 7. or.

PATXI 
ITURREGI 10.or

TXETXU 
URKIJO 11. or

IRATI 
MARAÑON 16. or

aiaraldea

Kultura
Estreinatzear 
dago “Hileta”, Kepa 
Sojoren euskarazko 
lehen filma 11. or.

_elkarrizketa: 
ANA GARCIA DIEZ 
> “Argi dugu 

gurasook planto 
egingo diogula 
Heziberrik 
planteatzen dituen 
azterketei” 7.or

“Artearen hazia” erakusketa 
inauguratu dute Amurrioko La 
Casonan. Aresketa Ikastolako 32 
ikasle, ikasle ohi eta langileren ar-
telanak ikusi daitezke bertan, dizi-
plina askotarikoak: pintura, eskul-
tura, argazkigintza... 

Artistak elkar ezagutzea da eki-
menaren xedea, eta parte hartzai-
leek positiboki baloratu dute es-
perientzia. Datorren maiatzaren 
8ra arte egongo da ikusgai espo-
sizioa 10-11 or.  

Artearen hazia erein 
dute Amurrion, 
eskualdeko 32 
artistaren lanekin

C.D. URDUÑA TXAPELDUN: Bizkaiko Kopa irabazi du Urduñako 
taldeak, Arbieton berdindu ondoren (KRONIKA ETA ELKARRIZKETA) 12 or. 

Gazteek alokatutako 120 lonja 
baino gehiago daude Aiaraldean 

Argazkia: Jon Catalan

_iritzia

Egunkari hau laguntzen dute:

Argitaratzailea: 
Aiaraldea Komunikazio Leihoa 
Tirada: 
10.000 ale. 
Maiztasuna: 
Hamabostekaria
Lege gordailua: 
BI-1230-2013 
Posta elektronikoa:
egunkaria@aiaraldea.eus
agenda@aiaraldea.eus
agurrak@aiaraldea.eus
Publizitatea:
publizitatea@komunika.eus
Tlfnoa: 688 62 53 94
Web-gunea:
www.aiaraldea.eus
Helbidea:
Nerbioi Kalea 1, 3. esk. 
Laudio. Araba. 01400
Telefonoak:
Tel: 94 656 85 54/688 62 59 00 

ERREDAKZIO OHARRA: 
Aiaraldea Egunkariak ez du bere gain 
hartzen iritzi artikuluetan, gutunetan 
zein egindako elkarrizketetan 
adierazitakoaren erantzukizuna.

JEZ Sistemas Ferroviarios
Arantzar, z/g • LAUDIO (Araba)

Tel.: 946 721 200  //  infor@jez.es

Uribarri etorbidea 35
20500 Arrasate

ausolan@ausolan.com

Graf!k Koop.
Telleria 2 01400 Laudio (Araba)

94 672 65 43
info@grafiksarea.com

Andoni
Aldekoa
KAZETARIA 

_Leihotik

Kirola

Askotan oroitzen naiz 
Lamuzako Eskolara 
joaten nintzen garaiez. 
Gogoan ditut garai ho-

rietako futbito, saskibaloi edo-
ta eskubaloi talde andanak. Nola 
sustatzen zen eskolatik kirola. 
Garaiak aldatu dira. Eskolek jada 
ez dute kasik talde propiorik. 
Kontua ez da soilik dena antola-
tzeaz arduratzen diren gurasoen 
elkarte batzuk egotea. Ez da soi-
lik lan munduak inplikazio sozia-
la eta boluntariotzan aritzea oz-
topatu digula. Gauza gehiago al-
datu dira. Entrenatzaileen for-
mazio eskakizunak, aseguruak, 
bermeak, ikasleriaren murrizke-
ta. Biraketa sozial eta legal ho-
rretan gauza garrantzitsu uga-
ri utzi ditugu bidean. Kirola osa-
sunerako, hezkuntzarako, tal-
de integraziorako, sakrifiziorako 
edota jarraikortasunerako ele-
mentu gisa. Zerbait gehiago egin 
dezakegu herri bezala. Zintzoki 
uste dut pentsatu behar dugula 
nola sustatu dezakegun eskola 
kirola. Nola izan administrazio-
tik kirol taldeen laguntzaile eta 
euskarri. 

Etenik gabeko oztopo ekono-
mikoen lasterketa batean bizi 
dira kirol taldeak. Taldea euren 
bizitzaren partetzat duten per-
tsona inplikatuei esker doaz au-
rrera, edota indartsu hasi eta 
askotan bidean geratzen diren 
gazteei esker. Eredua eta poli-
tikak birplanteatu behar ditu-
gu horretarako. Hori egitea lor-
tuko bagenu, Laudiorekin askoz 
inplikatuagoa egongo litzate-
keen jendarte bat lortuko genu-
ke, arrisku gutxiago izango lituz-
keten gazteak izango genituzke, 
eta bizitza kolektibo aberatsago 
bat. Koska, nostalgikoa izatetik 
baino, baliteke aita moduan kon-
tzientzia berreskuratu izanetik 
etortzea. Pena merezi du.

Cristina
Higiezin enpresa bateko langilea

Gure koadrilak badu lokala. 
Orain ez dugu asko erabiltzen, 
baina ez dugu utzi nahi, biltzeko 
leku bat delako. Alde onak zein 
txarrak ditu lonja bat izateak. Alde 
ona da lagunekin biltzeko toki 
bat duzula. Alde txarra, berriz, 
gazteek kalean egoteari uzten 
diotela eta horrek eragina duela 
kaleko giroan. 

?
_ASTEKO 
GALDERA
Zer iruditzen zai-

zu eskualdean eus-
kara hutsean argi-
taratuko den egun-
karia?

Iratxe
Ile-apaintzailea

Gazteria lokaletan dagoela 
uste dut, eta ondo iruditzen 
zait. Gaur egun ez dago dirurik 
taberna eta antzekoetara joateko, 
ostalaritzarentzako horrek arazo 
bat suposatzen duen arren. 
Ni gaztetan okupazioan aritu 
nintzen, eta lokal batean egoten 
ginen beti. Bakoitzak gozatu 
dezala ahal duen moduan. 

?
_GALDERA
Zer deritzozu gazteek 
euren aisialdia 
lonjetan igarotzeari?

  BIDEOA  WEB -GUNEAN 
 
Proposatu zuk ere galdera
egunkaria@aiaraldea.eus
helbidera idatzita.

_gutunak
Elizaren inmatrikulazioak
Antonio Aguirre Charterina eta Isabel Bóveda Urioste 

Euskal Herriko Kristau Elkarte Herritarra 
osatzen dugun zenbait kidek Eliza gure he-
rrian egiten ari den inmatrikulazioen ingu-

ruan gure iritzia azaldu nahi dugu. Elizaren hierar-
kiaren jokaera kezka handiz bizi dugu. Gobernuak 
emandako pribilegioez eta arauez baliatuta, eure-
nak ez diren ondasunez jabetzen ari dira. Inork ez 
du zehatz-mehatz ondasun horien balioa ezagu-
tzen -kaperak, etxebizitzak, lursailak-.  Botere pu-
blikoek lagunduta erregistratu dituzte, inmatriku-
lazioen bitartez. Botere publikoak legeak betea-
razteaz arduratu beharko ziren arren. (...) Jesus 
beti egon zen okerren bizi ziren pertsonen ondoan, 
bazterkeria eta pobrezia pairatu behar izan zute-
nen ondoan. Elizak ere ezin du ahaztu, akonfesio-
nala den estatu batean gaudela. Inmatrikulazioen 
gaineko jarrera hau salatu behar dugu eta eliza-
ri eskatu nahi diogu legez kontrako jabetze horiei 
uko egiteko, Nazareteko Jesusen lekukoa izan da-
din. Eliza librea nahi dugu, pobreen alde egon eta 
balio ebanjelikoak sustatuko dituena: maitasuna, 
justizia eta elkartasuna. “Azeriek badituzte zuloak 
eta zeruko hegaztiek habiak; baina Gizonaren Se-
meak ez du burua non etzan” (Lk. 9,58)

(Testu osoa irakurgai www.aiaraldea.eus-en)

Kontsumo eredu berri baterantz
Iñaki Urkixo eta Mikel Ayllon

Laudioarron kontsumo-eredua aldatuko 
duen proiektu berri bat jarri nahi dugu 
martxan: kontsumitzaile eta ekoizleak 

elkartuko dituena, kontsumo arduratsua susta-
tuko duena, tokiko produktuen alde egingo due-
na, elikadura-burujabetzan aurrerapausoak eman-
go dituena... 

Proiektu hau abian jartzeko ekuazioak osagai 
asko ditu: ekologia, osasuna, bizitza, oreka, duinta-
suna... baina garrantzitsuena falta du: zu. 

Zure iritziak, zure ekarpenak, zure nahiak, zure 
ametsak… ezinbestekoak dira proiektu berri eta 
anbiziotsu honi ekiteko. Orain arteko eta gaur 
egungo ekimen guztiak aintzat hartu eta elkartuko 
dituen proiektu bat. 

Horregatik, esateko daukazun guztia entzuteko 
jardunaldi bat prestatu dugu. Bide honetan aspal-
di hasi zaretenak, kuriositatea daukazuenak, aurre-
rapauso gehiago eman nahi duzuenak... den-denok 
gonbidatuta zaudete. 

Apirilaren 23an (larunbata) izango da zita. Kafe 
tertulia formatuan egingo da, 10:00etan Laudioko 
Kultur Etxean. 

Giro atsegina, jan-edatekoak eta ideiak konparti-
tzeko gogorik ez da faltako!

Maite
Administrazio langilea

Lonjen inguruan esan behar dut 
ez dagoela gazteak modu sano 
eta arrunt batean dibertitzera bi-
deratutako azpiegiturarik. Horre-
gatik, alternatibak bilatu behar di-
tuzte gazteek: lonjak. Elkarbizitza 
arau batzuk errespetatzen badi-
tuzte, niri ongi iruditzen zait txo-
koak egotea. 

Amaiur
Ikaslea

Nik ez dut lokalik, ez bainaiz he-
rrian bizi. Ondo iruditzen zait lonja 
izatea. Euria egiten duenean ber-
tan egoteko edo gauzak gordetze-
ko balio dezake, adibide bat jartzea-
rren. Baina, beste aldetik, txokoan 
sartuta egun osoa baldin bazau-
de ez zara kaleaz gozatzera ani-
matzen. 

Amaia
Ikaslea

Nik badut lokala. Ez nuen hartu 
nahi, baina jende guztiak hartzen 
zuenez... Batzuetan ondo dator 
izatea, eguraldi txarra egiten 
duenean, adibidez. Baina niri 
ez zaizkit gustatzen. Pasiboak 
bilakatzen gaituzte, eta ez digute 
beste gazteekin erlazionatzen 
uzten. 

_herriz herri
Okondo

Alderdi guztien aldeko bozekin onartu 
dituzte aurtengo aurrekontuak

1.304.000 euroko aurrekon-
tua izango du Okondoko Udalak 
2016ko jardunaldian. Alderdi guz-
tiek -Okondo Aurrerak, EAJk eta 
EH Bilduk- akordioa lortu dute ho-
rretarako, negoziazio luzeen on-
dorioz.

Sergio Tato alkateak adierazi 
du aurrekontu estua izango dela 
baina arriskurik gabekoa; zorrak 
kitatuko dituzte eta. Esate bate-

rako, kreditu bat gutxiago izango 
dute. Gainera, partida nagusienak 
mantendu dituzte; kultura, ongi-
zatea eta euskara, alegia.

Inbertsioak
Hainbat obra egingo ditu udalak 

aurten; Otaolako errepidea kon-
pondu (30.000 euro), argi publi-
koa hobetzeko bigarren fasea 
(100.000 euro), eta Carlos Garai-

koetxea eta Irabien kaleko erre-
pideak lotuko dituzte bide berria-
ren bitartez (8.500 euro).

Gainera, Urisandin bidea egi-
teko azterketa abiatuko dute 
(10.000 euro). Landetako errepi-
dea konpontzeko Arabako  Foru 
Aldundiaren diru-laguntzaren 
zain geratu dira.

Bestalde, frontoiko lanak sobe-
rakinekin gauzatuko dituzte.

ERREDAKZIOA I Aitor Aspuru Saez

ERREDAKZIOA I Ainhoa Basarrate Astobiza 

Datorren igandean izango da jaia.  Argazkia: eskaut.org

3.000 eskauten topagune 
izango da Amurrio

Igandean, apirilak 24an, Eus-
kal Herriko Eskautak elkartea-
ren festa ospatuko dute Amu-
rrion, Gorka Deuna. Nafarroa, 
Bizkaia eta Arabako gazteak bil-
duko dira “Mundu hobea eraikiz: 
Eskaut como forma de vida” goi-
burupean. 

Jaia ospatzeko espazioak Refo-
rren, San Antón elizaren inguruan, 

Juan Urrutia plazan eta parkean 
hautatu dituzte, besteak beste.

Ekintzen programa zabalaz  
eskaintzeaz gain, 1977an herri-
ko Aisia Eskaut taldea sortu zuen 
Felix Murga omenduko dute. 

Euskal Herriko eskautek bi ur-
tean behin ospatzen dute festa hau. 
Antolakuntzak Amurriora 3.000 
pertsona etortzea aurreikusten du. 

Amurrio

ERREDAKZIOA I 
Negoziazio mahaiak bere ibilbi-

dea agortu du eta Tubos Reunidos 
enpresako zuzendaritzak eta langi-
leen ordezkariek ez dute akordiorik 
lortu enplegua erregulatzeko es-
pedientearen inguruan.

Gehiengo sindikalak -hau da, ELA 
eta LAB sindikatuek- jarrera irmoa 
izan zuten espedientearen aurka. 
Orain, enpresako zuzendaritzaren 
esku dago langile bakoitzari bere 
egutegi berria jakinaraztea.

Akordiorik ez 
Tubos Reunidos 
enpresako langileen 
eta zuzendaritzaren 
artean

ERREDAKZIOA I 
Amurrioko Udalak Onsoño eta 

Mendigurengo bideak zein San 
Roke jaitsiera konpontzeko diru la-
guntza eskatu du. Bide horiek hon-
datuta daude iazko lehen hiruhile-
koko eguraldi txarraz geroztik. 100 
metroko harri-lubeta bana eraiki 
behar dituzte Onsoño eta Mendigu-
renen. San Roken zementua bota, 
areka profilatu eta asfalto berria 
jarri behar dute. 18 hilabete behar-
ko dituzte obra guztiak egiteko.

Herriko hainbat 
bide konpondu 
ahal izateko 
diru-laguntza 
eskatu du Udalak

_herriz herri

Orozko

389.00€ bideratuko ditu Oroz-
ko Udalak herrian hainbat hobe-
kuntza egiteko. Hasteko, zen-
bait zerbitzuren kalitatea handi-
tzeko esleipena gauzatuko dute 
65.000 euroren truke.

Bestalde, futbol zelaiko belar 
artifiziala konponduko dute le-
sioak ekiditeko, 18 urteren os-
tean. Horretarako 150.000€ 
behar izango dituzte. 

Kirolari lotuta dagoen bes-
te ekimena mendi ibilbide labu-
rren homologazioa eta presta-
keta izango da. Dauden bost bi-
deetatik hirutan egingo dute hori.

Bestalde, auzoetan mantenu
-lanak gauzatzeko 64.000€ era-
biliko dituzte. 

Zubiaur Eraikuntzak
Disolbatutako Zubiaur Eraikun-

tzak sozietateari dagokionez, pila-
tutako zorrak ordaintzen jarraitu-
ko du tokiko erakundeak. Aurten 
301.000€ kitatu behar ditu udalak.
Hala ere, etxebizitza bat saldu due-
nez, 104.000 eurora murriztu da 
2016an ordaindu beharreko zorra.

ERREDAKZIOA I Aitor Aspuru

Futbol zelaia. /aiaraldea.eus

389.000 euroko 
inbertsioak egingo dituzte

Artziniega

ERREDAKZIOA I 
Artziniegako Udalak jakinara-

zi du 2015 urtea 581.556 euroko 
soberakinekin itxi duela. Adiera-
zi dutenez, iaz 271.405 € aurrez-
tu zituen erakundeak.

Guztira, 1.831.366€ gastatu zi-
tuen eta 1.914.488 euroko diru sa-
rrera izan zituen.  

Inbertsioei dagokionez, udalak 
300.000€ bideratu zituen  A2602 
eta A4624 errepidetan konponke-
tak egitera. Bestalde, 290.865€ 
erabili zituen hainbat lan gauza-
tzeko: Gernika etorbidean, Arteko 
Gure Ama Ikastetxean, Erretes Tu-
delan, futbol zelaian, kiroldegian, 
udaletxean edota Gordeliz auzoan.

Zorrik gabe 
dago udala eta 
581.556 euroko 
soberakinak pilatu 
ditu

Aiarako Udalak “Aiaran = + da” 
lemapean berdintasunaren alde-
ko kanpaina martxan jarri du San 
Prudentzio jaiei zein herrietako bes-
te festei begira. Ekimen honen bai-
tan “photocall” bat jarriko dute os-
pakizun espazioetan, sentsibiliza-

zio argazkiak egin eta partekatze-
ko helburuarekin.

Emakume eta gizonezkoen ar-
tean dagoen berdintasun ezari au-
rre egiteko “Jaietan lanak, ardurak 
eta aisia partekatzen ditugu” esal-
dia indartu nahi dute. 

ERREDAKZIOA I Ainhoa Basarrate Astobiza

Ostiralean hasiko dira Aiarako Jaiak. Argazkia: aiaraldea.eus 

Herrietako jaietan berdintasuna 
bultzatzeko kanpaina abian

Aiara

_herriz herri

Aiaraldea Urduña

Urduñako udalak Adinekoen 
Egoitzako egungo tutu sarea be-
rrituko du legionelosiaren pre-
bentzio eta kontrolerako gar-
bitasun eta osasun irizpideei ja-
rraiki. 

Idoia Aginako alkateak adiera-
zi duenez, ez dago inolako legio-
nela broterik, hala ere, 160.000 
euroko lanak egingo dituzte tutu
-sarean birusa prebenitzeko eta 
kontrolatzeko.

ERREDAKZIOA I Izar Mendiguren Cosgaya

Legionela prebenitzeko 
obrak nagusien egoitzan

Urduñako nagusien egoitza /aiaraldea.eus

Fakturazio kopurua 
laukoiztu du udal-hiltegiak

ERREDAKZIOA I Aitor Aspuru Saez

Laudio

Apaizetxea konponduko 
dute, Ermualdeko 
erreferente izan dadin 

Laudioko Udalak Ermualdeko 
apaizetxea birgarituko du. 
H or t a z ,  h a s ier a  b a tea n 
eraikinaren estaldura aldatzeko 
egitasmo hutsa zena aldatu dute, 
azpiegitura funtzionamenduan 
jartzeko prest uzteko plan bat 
osatuaz.

140.000 euro
2016ko aurrekontu zirribo-

rroak 140.000 euroko parti-
da izango du xede horrekin, eta 
2015. urtean teilatu konponketa-
rako aurreikusitako 30.000 eu-
roak gehituta, orotara 170.000 
euro erabiliko dira guztira proiek-
tuan. Udal zerbitzu teknikoak da-
goeneko proiektua idazten ari 
dira. Egitasmoa onartuz gero, 
lanak 4 hilabeteko epean gauza-
tzea espero dute.

Ermualdeko elkargunea
Ermualderako premiazko az-

piegitura dela adierazi du Jon An-
der Altube lehen alkate ordeak 

egitasmoa aurkeztean: “Antzina-
ko taberna elkargune eta zerbi-
tzu komunetarako esparru be-
zala berreskuratuko nahi dugu. 
Erreferentzia gunea sortu behar 
dugu Ermualden, dinamizatzaile, 
elkargune edo zonaldeko eragile 
bezala funtzionatzeko”.

Gainera, Aiaratur, Laudioko 
Udala, Bizkaiko Foru Aldundia, 
EHU eta Sancho de Beurko el-
karte eta erakundeek sustatu-
ta, Laudioko historia ezagutze-
ko mendi ibilbideak osatu dituz-
te. Hiru dira guztira eta Ermual-
de inguruan aurkitzen dira: Burdin 
hesia I, Burdin hesia II eta Erreka-
bieta bidea.

Ibilbideak egiteko seinaleak eta 
kartelak kokatu dituzte, eta infor-
mazio eskuorriak argitaratu. Za-
baldutako informazioan zailtasun 
maila, nola heldu, ibilbidearen lu-
zera eta datu historikoak jaso di-
tuzte, besteak beste. Informazio 
xehatua eskuratzeko Laudioko 
Udalaren webgunera jo daiteke.

ERREDAKZIOA I Aitor Fernandez de Pinedo

ERREDAKZIOA I 
Orozkoko, Urduñako eta Amu-

rrioko Udalek eskaera egin diete 
Eusko Jaurlaritzari eta Arabako 
zein Bizkaiko Foru Aldundiei. Lan-
da Eremuko Garapenaren Plana-
ri dagokionez landatasun mailen 
sailkapenak berrikusi ditzaten. Pro-
zesua oraindik irekita dago eta Ur-
duñako zenbait aldarrikapen onar-
tu dituzte, adibidez.

Landatasun mailen sailkapenak 
landa eremuko guneek diru-lagun-
tzak eskuratzeko aukera errazten 
dute: Leader edo Erein programek 
banatzen dituzten laguntzak, ale-
gia. Hori bai, horretarako gradu 1, 
2 edo 3 izan behar dute, eta gehie-
nek 4.gradua jaso dute.

2015-2020 urteetan Landata-
sun mailak aztertzeko erabili di-
tuzten irizpideen arabera, udalerri 
osoaren ezaugarriak hartu dituzte 
aintzat, eta ez eremu bakoitzarena.

Hori dela eta, Amurrio, Urduña 
eta Orozkoko zenbait auzo eta Ad-
ministrazio Batzar kaltetuak izan 
daitezke, tokiko erakundeen ustez.  
Esate baterako, Larruazabal edo 
Arrastariako Administrazio Ba-
tzarren beharrak oso ezberdinak 
dira Urduña edo Amurrioko herri-
guneekin alderatuta. Aitzitik, Admi-
nistrazio Batzarren aurrekontuak 
diru-laguntzen menpe daudenez 
askotan, murrizketek eragin han-
dia izango lukete.

Orozkoko helegitea
Orozkoko Udalak helegitea jarri 

dio Eusko Jaurlaritzari eta Bizkaiko 
Foru Aldundiari, landatasun mai-
la oso eskasa aitortu diotela alda-
rrikatzeko.

Tokiko erakundearen ustez, ez 
dauka zentzurik herrigunetik 5 ki-
lometrora dauden auzoek Arakal-
do edo Arrankudiagako landatasun 
maila bera izatea.

Gainera, azpimarratu du herriko 
abeltzainek Arakaldo, Arrankudia-
ga, Zeberio, Artea, Areatza eta Zea-
nurikoek beste ganadu daukatela. 

Hori gutxi balitz, udalak gogora-
tu du Orozko dela Bizkaian landa 
eremuko gune gehien daukan uda-
lerria eta leku horietan herritarrek 
garraio publikorik ez dutela.

Landatasun 
maila berrikustea 
eskatu diote Eusko 
Jaurlaritzari eta 
Aldundiei

 Udal hiltegiak bere faktu-
razioa laukoiztu du lau urte-
tan, 2011tik 2015era, hain zu-
zen. Guztira, 148.475€ faktura-
tzetik  641.772 euro irabaztera 
igaro da.

Tokiko erakundeak zenbait in-
bertsio gauzatu du azpiegiture-
tan eta bereziki nabarmendu du 

ganadu ekologikoa sakrifikatze-
ko aukera. EAEn Oñatin eta Zes-
toan soilik dute aukera hori gaur 
egun. Izan ere, 2014ko ekainean 
lortu zuten ziurtagiria Laudion 
eta geroztik 196 animali hil dituz-
te horrela, gehienak behiak (138, 
alegia). Guztira 34 tona haragi 
ekologiko ekoiztu dute hiltegian. 

Ermualdeko apaizetxea . Argazkia: aiaraldea.eus



7 50. ZENBAKIA /// 2016ko apirilaren 21a  /// Aiaraldea

_jendartea

Eneko
Gastaka
POLITOLOGOA

_Hankamotz

Ali Baba eta 
berrogei lapurrak

Badakit, berrogei bai-
no askoz gehiago dira 
bai, eta Ali Baba aipat-
zeak ere arrazismo 

kutsu bat ere eman liezaioke 
(horrela ikusi nahi duenari be-
tiere). Baina badira lapurrak 
bai, eta Ali Babarik ere bada-
go. Eta gainera, ipuinaren ida-
zlea bera gorrituko lukeen ha-
rremana dute euren artean. 
Ez naiz harreman sexualaz 
ari, hamaika aldiz mingarria-
goaz den zerbaitez baizik: ne-
gozioaz. 

Sekulako negozioa dute 
muntatuta Ali Babak eta bere 
berrogei mutil koxkorren koa-
drilak: Aliren anaia ez da kon-
turatzen, aurretik lapurrek Ali 
atzeman dutelako, eta Alik ete-
kina atera diolako egoerari. 
Baina hurbildu ere ez da egi-
ten deskribatzen saiatzen nai-
zen egoera ipuin perfektu ho-
netara. 

Hemen ez dago Ali Babarik, 
ez behintzat indibidualki per-
tsonifikatu litekeen bat, bai-
na bai lapurrak ordea. Lapur 
hauek batzuetan Ali Baba hil-
tzea lortzen dute, ipuinean ez 
bezala, eta beste batzuetan 
Alik Murjabe-ren laguntza iza-
ten du, ez lapurrak hiltzeko bai-
zik eta haiekin negoziatzeko. 

Batzuetan lapurrek beraiek 
sortzen dituzte Ali Baba edo 
Murjabe nahi gabe. Joko kon-
plikatua da, baina paperak ar-
giak. Behintzat Panamako 
Konstituzioa dirudiena osatzen 
duten paperak, Panama-koak 
izan ezin gainontzeko mundu 
osokoak direnak. 

Munduko Konstituzioa ote? 
Mundu Neoliberalaren Konsti-
tuzioa, badirudi baietz, edo ha-
ren hitzaurrea behintzat.

Eusko Jaurlaritzaren Hezibe-
rri dekretuak planteatzen dituen 
errebalidei planto egiteko dinami-
ka bat jarri duzue martxan. Zer-
gatik?

LOMCEren aurka egon gara ha-
sieratik, oso eredu pedagogiko 
atzerakoia dakarrelako. Oso kalte-
garria ikusten dugu gure seme-a-
laben heziketarako. Heziberrin sar-
tu dituzte LOMCEk ekartzen dituen 
alde txar asko eta asko. Azken fi-
nean, LOMCE Euskal Herrian aplika-
tzeko tresna bat da Heziberri. Lege 
horrek planteatzen dituen “diag-
nostiko probak” LOMCE sartzeko 
berme bat baino ez dira. 

Iaz hasi ginen planto dinamika ho-
nekin. Eusko Jaurlaritzak azterketa 
batzuk egin nahi zituen, “proba pi-
lotu” moduan izendatu zituena. Ho-
rren aurka antolatzea lortu genuen 
eta nahiko arrakastatsua izan zen 
dinamika hori. 

“LOMCE desobeditzera” zoazte-
la diozue. Zer da zehazki plantea-
tzen duzuena?

Eusko Jaurlaritzan asko ikasi 
dute. Eragina izan du iazko proba 
pilotuei begira planteatu zen plan-
toak. Proba horiek ezartzeko bes-
te era bat ari dira bilatzen, beldur 
hori sortzeko eta jendea desmobi-
lizatzeko. 

Aurten ikastetxeen eskuetan ja-
rri dute ardura guztia. Badirudi zen-

tro bakoitzak proba egin edo ez era-
baki dezakeela, eta baita egitekotan 
nola egingo duen eta nola ebalua-
tuko duen ere. 

Baina hori ez da guztiz egia. Ikus-
kariek esaten dutena da derrigo-
rrezko probak direla. Horregatik, 
ikastetxe askotako zuzendaritza 
eta klaustroek beldurra daukate, ez 
baitago argi zer gertatuko den pro-
ba horiek egiteari uko(1) eginez gero. 

Guk jendea mobilizatu nahi dugu, 
asko izanez gero beldur horiek de-
sagertu egiten direlako. Zenbat eta 
jende gehiago izan orduan eta indar 
handiagoa izango dugu. Gure ar-
tean hitz egiten jadanik lortu dugu 
planto egiteko prest dauden EAE-
ko 50 ikastetxe baino gehiagoko ze-
rrenda bat osatzea. 

Baina kontua ez da soilik plantoa 
egitea. Oso garrantzitsua da gura-
soen mobilizazioa. Azken finean, 
gure seme-alaben hezkuntzari bu-
ruz ari gara hitz egiten. 

Baina gurasoek ere  pentsa de-
zakete proba horiek ez egiteak on-
dorio negatiboak ekarri ditzakeela 
seme-alabentzat.

Momentu honetan nik uste dut 
gurasoak ez dutela inolako beldu-
rrik izan behar. Gure seme-alaben-
tzat ez dago inolako eragin zeha-
tzik proba hauek egiten ez badi-
tuzte. Azterketa horren emaitzak 
ez doaz inolako espedientera. Egi-

ten ez badute ez da ezer gertatu-
ko. Alde horretatik, gurasook ba-
dugu ausartak izateko aukera, ez 
dugu ezer jokoan. Ez da ondorio txa-
rrik egongo gure seme-alabentzat.

Ikastetxeetako langileek beldu-
rra izateko arrazoiren bat izan de-
zakete. Baina beraiei esango nieke 
asko baldin bagara ezin izango du-
tela ezer egin gure kontra. Iaz hori 
frogatu genuen: “proba pilotua” oso 
gaizki atera zen, guztiok elkarrekin 
eta indarrez jokatu genuelako. 

Aiaraldeko ikastetxe guztietan 
planto egiteko asmoa dago?

Aiaraldean ikastetxeak mugi-
tzen ari dira. Ni Laudio Ikastolako 
taldean nago, eta bertan argi dugu 
planto egin nahi dugula. Gurasook 
oso argi daukagu, eta nik uste dut 
lortuko dugula, oso zaila izango li-
tzateke ez gertatzea. Arabako Ikas-
tolen Elkartearen baitako zentroe-
tan oro har erabaki da planto dina-
mikaren alde egitea. Amurrioko 
Ikastolan ere desobeditzea eraba-
ki dute. 

Eskualdeko gainontzeko ikaste-
txeetan Gure Hezkuntza Platafor-
mako kideak biltzen eta gaia lan-
tzen ari dira, beldurren aurka bo-
rroka eginaz. Gurasoen inplikazioa 
bilatzen saiatzen ari gara baita ere, 
zentroren batek azterketa egitea 
erabakitzen badu gurasoen parte-
tik behintzat planto jarrera gauza-
tzeko(2).

Maiatzean egingo omen dira az-
terketa horiek. Ordura arte zer egi-
teko asmoa duzue?

Mobilizazio indartsuenak maia-
tzaren amaierarako egitea aurrei-
kusten dugu, ordurako proba hauek 
eginda egongo direla aurreikusten 
baitugu, Eusko Jaurlaritzak data 
zehatzik eman ez duen arren. 

Baina ez dugu maiatza bukae-
rara arte itxarongo. Laudion, adi-
bidez, protesta ekitaldi bat egingo 
da danborradaren ostean (apirila-
ren 22an). Egun horretan herriko 
ia ikastetxe guztiak biltzen dira, eta 
testuinguru aproposa iruditu zaigu. 
Guraso asko egongo dira eta une 
aproposa da horrelako ekimen bat 
egiteko. 

+info:  
ELKARRIZKETAREN 
BIDEOA

HEZKUNTZA
“LOMCEren aurkako borrokan gurasoak 
mobilizatzea oso garrantzitsua da”
ANA GARCIA DIEZek (Valladolid, 1971) Laudio Ikastolan ditu seme-alabak. Heziberri dekretuak planteatzen dituen 
diagnostiko probei planto egiteko deia luzatu du, Aiaraldeko beste hainbat gurasorekin eta irakaslerekin batera. 

ERREDAKZIOA I Txabi Alvarado Bañares

“LOMCE 
Euskal Herrian 
aplikatzeko tresna 
da Heziberri”

“Azterketa 
horiek ez egiteak 
ez du inolako 
ondoriorik 
ekarriko gure 
seme-alabentzat, 
badugu ausartak 
izateko aukera”

“EAEko 50 
ikastetxe baino 
gehiago daude 
une honetan 
azterketari planto 
egiteko prest”

Laudio Ikastolan ikasten dute Ana Garcia Diezen seme-alabek.  Argazkia: aiaraldea.eus

Hiztegi lagungarria 
Uko egin(1), ez onartu, errefusa-

tu / Gauzatu(2), aurrera atera, egin

Azken hamar urte hauetan izan 
den fenomeno sozial horietako bat 
dira gazte lokalak, sare sozialekin 
eta bat bateko mezularitza zer-
bitzuekin batera, denbora libreaz 
gozatu eta disfrutatzeko moduak 
irauli dituzten horietakoak. Aiaral-
dean ere ohitura berri hori nabar-
men hazi eta zabaldu da eta mo-
mentu honetan eskualdean 120 
lokal inguru daudela  kalkulatzen 
dute udalek. 

Gazteen Euskal Behatokiak 
2013an egindako ikerketaren ara-
bera, 15 eta 29 urte arteko euskal 
gazteen % 20k zuen adiskideekin 
biltzeko lokal bat.  Gainera, azterke-
ta horrek ondorioztatu zuen lokala 
ez zuten EAEko gazteen % 27k izan 
nahiko lukeela. Joera(1) argia da: ge-
ratzeko  etorri den moda da.  

Larunbat arratsaldean gazteek 
badakite nora jo behar duten la-
gunekin egoteko. Sofa zaharrekin 
eta bigarren eskuko telebista po-
tolo batekin edo bestelako gailue-
kin bete ohi dute lonja. Banderak 
eta posterrak paretetatik zintzilik 
egoten dira. Zer egin ohi dute ber-
tan? Ane Picazak 14 urte ditu. Bes-
te 18 neska eta mutilekin Laudion 
txoko bat partekatzen du eta haien-
tzat plana argia da: batez ere musi-
ka entzun eta telebista edo peliku-
lak ikusten ibiltzen dira bertan, “ez 
dugu aparteko ezer egiten”. Adinak 

aurrera egin ahala, lagunekin go-
zatzeko modu horiek ez dira alda-
tzen. Arrate Fuente urduñarrak 26 
urte ditu eta “filmak ikusi, afaldu eta 
mahai-futbolean jolasten” ere ari-
tzen direla dio. 

Dibertitzeko moduak, interesak 
eta nahiak ez dira gehiegi aldatu lon-
jen gorakadarekin. Jebi Vales lau-
dioarrak 45 urte ditu. Zoroak jai 
koadrilako kidea da eta badaki zer 
den gaztetan lokal batean egotea. 
Izan ere, lokalen moda ez da atzo-
ko gauza. “Guk jaietan hartzen ge-
nuen”, azaldu du Valesek, baina go-
goratzen du urtean zehar ez zute-
la lokala faltan botatzen, “herriko 
bazterretatik ibiltzen ginen, lagu-
nak elkarrekin eta denetarik egiten”. 

Gazteen desira autonomia iza-
tea izan da beti eta, orokorrean, 
hori bilatuaz hartzen dituzte ho-
rrelako espazioak, koadrila bakoi-
tzak txokoa  alokatzeko  arrazoi ez-
berdin bat badu ere. Urduñako Os-
car Fernández de Aguirre gaztea-
ren 16 urteko lagun koadrilak ba-
tez ere “neguan edo jaietan biltzeko 
toki bat izateko” hartu zuen irailean 
Foru Plazatik gertu duten lonja. Eli-
xabet Serrano 26 urteko amurria-
rraren koadrilaren esperientzia, 
alabaina, bestelakoa izan da, “he-
rrian gazteontzat aisialdi alterna-
tibarik ez dagoelako” hartu baitzu-
ten lokala lehenengoz, orain dela 

9 urte. Ane Picazak, bere aldetik, 
aitortzen du “libre egoteko” espa-
zio bat dela haientzat, hau da, gu-
rasoen kontrolpetik kanpo egote-
ko espazio bat. 

Familia askoren kezka hori iza-
ten da, batez ere adinez txikikoak 
direnen kasuan. Haien kabuz ego-
tea drogen kontsumoarekin lotzen 
dutelako, alegia. Nagusiagoak di-
ren lonja kideek argi dute alkohola 
edatea edota erretzea kalean ere 
egiten dela. Arrate Fuentek dioe-
nez, koadrila bakoitzak “bere mu-
gak non dauden argi izan behar du”. 
Gazteen Euskal Behatokiaren iker-
ketaren arabera, horrelako kezkak 
“ezjakintasunagatik” sortzen dira, 
haien datuen arabera ez baita lo-
kala izateagatik droga gehiago kon-
tsumitzen. 

Lonja barruan, kaletik urrun
Gazteek haien ‘etxea’ txokoetan 

aurkitzen dute, lagun artean sozia-
lizaziorako esparru(2) nagusi gisa. 
Joera horrek gizarte ereduan era-
gin argia izan du azken urtetan. Eli-
xabet Serranoren ustez Amurrion 
geroz eta gazte gutxiago ikusten 
dira kaletik, “nahigabe edo nahi-
ta, lonjetan ematen baitugu gure 
aisialdiren zati handi bat”. Lander 
Laparra orozkoarrak 22 urte ditu 
eta bat dator ideia horrekin. “Ni lo-
kalean egoten naiz sarritan(3), baina 

Lagunartean aritzeko esparru gisa erabiltzeko alokatzen dituzte gazteek lonjak. Argazkia: Jon Catalan

ERREDAKZIOA I Ainhoa Basarrate Astobiza

Txokoak, lonjak, lokalak. Herri guztietan daude eta, izen desberdinak dituzten arren, gauza bera dira: aisialdiaz 
gozatzeko gazteek alokatzen dituzten espazioak. Azken hamarkadan zabaldu den fenomenoa da, eta Aiaraldeko 
gazte belaunaldi berrien artean ere nahiko errotu da. 

Gazteen Euskal 
Behatokiak 
2013an 
egindako 
ikerketaren 
arabera, 15 eta 
29 urte arteko 
euskal gazteen 
%20ak lokala 
zuen 

Lonjak: Gazteen 
harremanetarako esparrua

Askorentzat, 
gazteak 
euren artean 
ezagutzea 
ekiditen duen 
faktorea 
da lonjena, 
baina badago 
kontrakoa 
esaten duenik 
ere

gustatzen zait baita ere taberneta-
ra  joatea. Ez duzu zertan bestee-
kin duzun harremana lokalera soi-
lik murriztu”. Jebi Valesek kalearen 
aldeko apustu argia egiten du, “ka-
lean jende gehiago ezagutzen da”. 
Txanponak, hala ere, bi alde ditu. Os-
car Fernández de Aguirre urduña-
rraren esperientzia oso bestelakoa 
da: “Gure kasuan beste bi  koadrile-
kin partekatzen dugu lonja eta jen-
de berria ezagutu dugu”.  

Segurtasuna kolokan
2012ko urtarrilean Elorrioko lo-

kal batean sutea gertatu zen eta kea 
arnastuta gazte bat hil zen. Istripu 
horrek lokalen gaia mahai gainean 
jartzeko beharra azkartu zuen herri 
askotan eta ordenantzak onartzen 
hasi ziren, lokalek auzoetan sortu-
tako bestelako arazoak ere erre-
gulatzeko asmoz. Elixabet Serra-
nok horrelako arautegiak onartze-

rako orduan gazteak kontuan har-
tzea berebiziko garrantzia duela dio, 
Amurrioko ordenantzaren onar-
pen prozesua salatuaz, “lonja guz-
tiak gonbidatu gintuzten bilera bate-
ra, baina adostasun faltagatik, uda-
lak erabaki zuen ordenantza aurre-
ra eramatea, gazteen iritziak kon-
tuan hartu gabe”.

Arautegiez gain, erakunde askok 
kanpaina bereziak egiten dituzte. Bil-
bon,  adibidez, Udalak ‘Gazte-Lonjak’ 
aplikazioa argitaratu zuen 2014an, 
gomendioak zabaltzeko. Horretaz 
gain, ‘Lonjometroa’ izeneko sailka-
pena egiten dute. eta argazki lehia-
ketak egiten dituzte txokoen se-
gurtasun neurriak lantzeko, bes-
teak beste. 

Lander Laparra
22 urte, Orozko

“Lokalen jabeek hasieran 
ez zioten gazteei alokatu 
nahi. Baserri bat hartzea 
ere pentsatu genuen”

Elixabet Serrano
26 urte, Amurrio 

“‘Gazteontzako aisialdi 
alternatiba falta ikusita 
erabaki genuen 17 
urterekin lokala hartzea”

Arrate Fuente
26 urte, Urduña

“Lokala izango ez 
bagenu, koadrilakoak 
ez direnekin gehiago 
erlazionatuko ginateke”

Jebi Vales
45 urte, Laudio 

“Gazteak konturatu 
behar dira kalean egonda 
jende ugari ezagutzeko 
aukera dagoela”

Ane Picaza
14 urte, Laudio

“Lonja ez dugu soilik 
alkohola edateko. Ez da 
orokortu behar. Giroa 
osasuntsua eta lasaia da”

Oscar Fernández de Aguirre
16 urte, Urduña

“Zaratengatik auzokoekin 
arazoak izan genituen, 
baina orain ordutegiak 
errespetatzen ditugu”

Orozkon momentu ho-
netan hiru lokal ingu-
ru daude. Herriko In-

duma Gazte Informazio Bule-
goko arduraduna den eta Kul-
tura sailean lan egiten duen Za-
loa Rotaetxeren esanetan “giro 
ederra dago orokorrean” dau-
den lokalen eta auzokideen ar-
tean, hori baita Udalak duen 
kezka nagusia. Herrian dauden 
lonjen kopurua hain txikia izan-
da udaletik ez dute erabakirik 
hartu horiek erregulatzearen 
inguruan. 

Induman ikastaro eta hitzaldi 
batzuk antolatu zituzten duela 
bi urte, sor daitezkeen arazoak 
konpontzeko dinamikak lantze-
ko. Baina ekimenak ez zuen arra-
kastarik izan, “egun horretan ez 
zen gazterik agertu, pena izan 
zen”. Hala ere, herriko koadrila 
batek Udalera jo zuen auzokoe-
kin zaratengatik arazoak izan zi-
tuenean. Kasu horretan, Rotae-
txek azaldu duenez, “bitarteka-
ritza lanak” egin zituzten, “baina 
azkenean jabeak itxi behar izan 
zuen txokoa”.   

Orozkon, 
bitartekaritza 
lanak

Lokalen fenomenoak 
herrian duen eragina 
ezagutzeko helburua-

rekin, aurtengo martxoan ekin 
diote Laudion gazteei bideratu-
tako galdetegi bat gauzatzeari. 

Udaleko Gazteria Zerbitzu-
ko teknikaria den Oinaze de 
Losantosen esanetan “orain-
dik goiz da ondorioak ateratze-
ko”. Izan ere, momentu hone-
tan diagnostiko fase hori mar-
txan dago. Hala ere, ezagutza 
etapa hori ez da zerotik hasten. 
Iaz Udalak onartu zuen 2015-

2018 urteetarako I. Gazte Pla-
naren diagnostikoaren arabe-
ra, herrian 50 gazte lokal in-
guru daude. 

Kontuan hartzekoa da, bai-
na, herriko gazteen lonjen in-
guruko lehenengo ikerketa 
Gazte Asanbladak burutu zue-
la 2012. urtean. Orduan 37 txo-
ko zenbatu zituzten, zeintzue-
tan 700 gazte baino gehiago 
biltzen ziren. 

Gazte gehienak 15-25 urte 
artekoak ziren eta gehiengoe-
netan mutilak bakarrik zeuden. 

Laudion, lehen 
pausoak

Urduñako Udalak mo-
mentuz gazte loka-
len inguruko lanketa 

berezirik egin ez badu ere, hi-
rian gaur egun dauden lokalen 
erregistroa eginda dute. Ho-
rren arabera 12 dira eta gehie-
nak mistoak. 

Udaleko ongizate arloko zi-
negotzia den Joselu Fernán-
dezen esanetan “gure asmoa 
ordenantza bat osatzea da 
eta horretarako Gernikan da-
goen arautegia eredutzat har-
tu dugu”. 

Gern ikako ordenantza 
2011an onartu zuten eta or-
duan 70 bat lokal zeuden he-
rrian. 

Bertako arautegia osatzeko 
bidean lagundu zuen enpresa-
rekin kontaktuak hasiko dituz-
te hurrengo hilabeteetan Ur-
duñatik, izan ere, “Gernikan egin 
zuten bezala, hemen ere loka-
len jabeekin, txokoen erabiltzai-
leekin eta auzokideekin bilerak 
eta lan taldeak osatu nahi ditu-
gu araudia osatzeko” Fernan-
dezen esanetan.  

Urduñan, 
Gernika eredu

2014ko apirilean onartu 
zuen Udalak gazte loka-
lak erregulatzeko tokiko 

ordenantza eta momentu hone-
tan fenomeno honetarako arau-
di zehatz bat duen Aiaraldeko he-
rri bakarra da. “Amurrioko lokalek 
sortutako arazoak murriztu eta bi-
zikidetasuna sustatzeaz” gain, ho-
rien erregistroa gauzatzea ere hel-
buru zuen. Herrian momentu hone-
tan 45 lonja daudela jasotzen dute 
datuek. Bi urte hauetako esperien-
tziaren balorazio positiboa egiten 
du Udalak, Josune Irabien alkatea-
ren hitzetan: “Oso positiboa izan da, 
argi eta garbi, oraindik ere ezarpen 
fasean gauden arren”. 

Lonja guztiek ordenantzan azaltzen diren bete-
kizunekin bat etorri arte lana dute aurretik, “zail-
tasunak izan ditugu, batez ere espazio hauen ikus-

kapen teknikoei dagokionez. Izan 
ere, kontu handiz egin behar ditu-
gu eta horrek denbora behar du”. 

Hala ere, hurrengo hilabetetan 
lehenengo fase hori amaitutzat 
ematea aurreikusten dute. Balo-
razio on hori segurtasun neu-
rri minimoen bermearekin lotu-
ta dago batez ere, Irabienen abu-
ruz, “horren aldeko sentsibiliza-
zioan lana egin dugu eta gazteen 
partetik erantzun positiboa jaso 
dugu”. Horrelako aisialdirako es-
pazio berri bat zabaldu aurretik, 
Amurrioko Udalean baimena es-
katu beharra dago eta lonja guz-
tiek derrigorrezko neurri minimo 
batzuk bete behar dituztela zehaz-

ten du legeak: instalazio elektrikoa, txorrotako 
ura, komun bat, su-itzalgailuak eta sorospene-
tarako botika-kutxa izatea, besteak beste.

_adierazpenak

Hiztegi lagungarria 
Joera(2), tendentzia / Esparru(2), 

gune / Sarritan(3), askotan 

Amurrion 
bi urtetako 

esperientzia

_kultura

Patxi 
Iturregi
IDAZLEA

_Kamerinoa

Neurrian, kalterik ez

Aurreko astean Metro-
koadroka kolektiboak 
aurkezturiko “Nola 
belztu behar zuria” ize-

neko obra ikusteko parada izan 
genuen Laudioko LHUIko are-
to berriztatuan. Poesia eta mu-
sika uztartzen zuen ikuskizuna 
zen, eta aitortu behar dizuet ka-
sualitatez jo nuela bertara, oso 
berandura arte ez bainuen izan 
emanaldiaren berri.

Antzokian ez ginen bildu 
ikus-entzule asko: hiru doze-
na eskas edo, eta, egia esan, de-
nok uzkur samar agertu ginen, 
eskaintzen ziguten formatua ez 
ohikoa eta esperimental sama-
rra baitzen. Baina, behin ikuski-
zuna aurrera abiatuta, bereha-
la hasi zitzaizkigun errezitatzai-
leen ahots ozenak belarriak eta 
kontzientziak gogor mailukatzen 
txalapartarien erritmo bizian, eta 
miraria egin zen, konturatzerako 
Joxean Artzeren poesia gardene-
nean murgilduak ginen, harri-bo-
la pisuak errekako ur freskoetan 
bezala. 

Sakontasun lirikoaz aparte,  
azpimarratzekoa  iruditu zitzai-
dan  bi aktoreen deklamazio-lana  
eta  lortutako ahotsen kontra-
puntua. Dagoeneko aste bat joan 
den arren, belarrietan dut orain-
dik haien errepiken durundi go-
xoa. Pena bat dut ordea,  lehen-
go eguneko saio paregabea gal-
du zenutenok egokiera gutxi izan-
go duzue  lanaz bertatik bertara 
gozatzeko, izan ere, azken auke-
retako bat izan omen zen Laudio-
koa. Dena dela, zuen kontsola-
mendurako esango dizuet ema-
naldiaren oinarri diren Artzeren 
azken bi liburuak, “Heriotzaren 
ataria dugu bizitza” eta “Bizitza-
ren atea dukegu heriotza”, libu-
ru-dendetan dituzuela eskuragai. 
Eta lasai, irakurri beldur barik, 
poesia dosi txikietan ez da kalte-
garria eta.

Unai Velarde
17 urte 

“‘Artearen hazia’ 
erakusketa aukera 
paregabea da Amurrion 
dugun maila erakusteko”

Laura Lopez
30 urte

“Konpetentzia handia 
dago artearen munduan. 
Konstantzian eta ekitean 
datza gakoa”

Irune Izer
27 urte

“Zailtasunik handiena 
bada jendeak askotan 
ez duela artearen balioa 
atzematen”

Iker Txabi Gauna
24 urte

“Egin duzun espezialitatea 
faktore garrantzitsua da 
irtenbide profesionala 
bilatzerakoan”

Izenburu esanguratsua dauka 
pasa den astelehenetik datorren 
maiatzaren 8ra arte Amurrioko 
La Casonan egongo den erakuske-
tak: Artearen hazia. Esposizio ho-
rretan artearen 32 hazi erein dituz-
tela esan daiteke, 32 artisten lanak 
baitaude bertan ikusgai. Hainbat 
perfiletako sortzaileak dira, baina 
guztiek dute gauza bat komunean: 
Aresketa Ikastolako ikasleak, ikas-
le-ohiak edo langileak direla.

Ikastolako ikasle ohia(1) den Lau-
ra Lopezena izan zen ekimen hori 
antolatzearen ideia. “Konturatu gi-
nen herrian artista ugari zeudela, 
eta guztien artean erakusketa bat 
egitea bururatu zitzaigun”. 

Oso ideia interesgarria, erakus-
ketan parte hartzeko gonbita jaso 
duten artisten ustetan. “Primera-
koa iruditzen zait egitasmo hau”, 
adierazi du Aintzane Iturribarriak, 
“asko gara arte ikasketak egin di-
tugunak eta ez dugu elkar ezagu-
tzen”. Unai Velarderentzat, berriz, 
aukera ona da “Amurrion dagoen 
maila munduari erakusteko”.

Batzuen ustez, artista jaiotzetik 
da artista. Beste batzuek, berriz, 
sortzailea hazi egin behar dela 
uste dute, bere ibilbide propioa lan-
du eta garatu behar duela, hain zu-
zen. Erakustetan parte hartu duten 
pertsona gehienentzako bokazioz-
ko zerbait da artean aritzea. 

Hori bai, guztiek ez zuten arte 
ikasketak egiteko hautua egin. Iker 
Txabi Gaunak, adibidez, historia 
ikasteari ekin zion. Baina bigarren 
urtean karrera uztea erabaki zuen, 
bere “bigarren aukera eta betiko za-
letasuna” ziren Arte Ederrak ikas-
teko. 17 urteko Unai Velardek, bere 
aldetik, ingeniaritza ikastea du bu-
ruan, “artearen munduan ahaztu 
gabe, betiere”.

Bide zail eta gogorra

Arte ikasketak egitea, baina, ez 
da artista izateko nahikoa. Ez behin-
tzat artea ogibide(2) izateko. Ibilbide 
zail eta gogorra egin behar da au-
rretik. “Lehiakortasun asko dago, 
eta kontaktuak izatea oso garran-
tzitsua dela uste dut”, azaldu du 
Laura Lopezek. Zentzu horretan, 
bi gauza beharrezkoak direla az-
pimarratu du: jarraikortasuna eta 
ekitea.

Irune Izerrek beste oztopo handi 
bat sumatzen du: Jendeak askotan 
ez duela artearen balioa antzema-
ten. “Sarritan jendeak enkargu bat 
egiten dizunean ez daki zer-nolako 
esfortzua egin behar duzun nahi 
duen lana burutzeko”. Hala ere, ar-
tista amurriorrak lortu egin du ika-
si duen horretaz bizitzea: Gasteizko 
diseinu grafikoko enpresa batean 

dabil lanean. “Borrokak eta esfor-
tzuak merezi izan dute”.

Hala ere, zaila da estudioan ar-
telanak sortzen eta aldi berean lan 
egiten aritzea. “Badaude bi gauzak 
egin dituzten pertsonak, baina nor-
malean lanaldi erdiko lanak har-
tu behar izaten dituzte horretara-
ko”, adierazi du Arantza Escondri-
llasek. Artista laudioarrarentzat 
“CAPa edo doktoretza bat egitea” 
da bere ikasketekin erlazionatuta-
ko lan bat lortzeko biderik segu-
ruena. Orain estudioan ari da lan 
egiten, “orain arte jasotako ezetzak 
baiezko bihurtzeko asmoarekin”.

Julen Ussiarentzat, berriz, “po-
lifazetikoa” izatean dago gakoa. 
“Geroz eta lanbide gehiagorekin 
nahasten ari da artea, eta lotu-
ra berriak sortzen ari dira”, azal-

Aresketa Ikastolako 32 ikasle, ikasle-ohi eta langileren lanak daude ikusgai erakusketan. / Bego Guillen

ERREDAKZIOA I Txabi Alvarado Bañares

Zaila eta gogorra da arte ikasketak egin dituztenek euren tokia bilatzeko egin behar izaten 
duten bidea. Baina gogoak ez dira falta. Amurrioko La Casona inauguratu berri duten 
erakusketa da horren adibide: eskualdeko 32 artistek euren lanak bildu dituzte bertan. 

Ama, artista izan nahi dut

Lantenoko 
Arte Eskola da 
mota horretako 
ikasketak 
eskaintzen 
dituen 
zentroetako 
bat; 30 urte 
bete ditu 
aurten

_kultura

Txetxu Urkijo
ZINEMA

Brooklyn

_kultur leihoa

Zuzendaria: John Crowley
Aktoreak: Saoirse Ronan, 
Emory Cohen, Domhnall Glee-
son, Julie Walters...
Herrialdea: Irlanda
Iraupena: 111 minutu

Aste honetan “garaiko pelikula” 
bat gomendatu nahi dizuet. Izan ere, 
“Brooklyn” (2015) honek, 2015ean 
burutua bada ere, antzinako filma 
baten antza du. Ederto girotua dago, 
eta indarguneen artean koka dezake-
gun faktorea da hori, duda barik. Izu-
garri ondo antzeztua egoteaz gaine-
ra, une egokietan sentimenduak as-
tintzen ere asmatzen du. Zinta osoan 
zehar ez dago ezer lekuz kanpo da-
goena. Ahuleziaren bat topatzea-
rren, akaso inolako arriskurik har-
tzen ez duen lana dela aipa daiteke. 
50eko hamarkadan kokaturiko isto-
rio honek gazte irlandar baten gora-
beherak kontatzen dizkigu. AEBetara 
bidaiatzera beharturik, bertan ego-
kitze prozesu zaila burutu beharko 
du. Kostata baina lortuko du berriro 
ere bere mundua martxan jartzea. 
Hobekien dagoenean, ordea, itzuli 
beharko du eta, noski, bere bizitza-
rekin zer egin deliberatu beharko du. 
Pelikula hau John Crowley Irlanda-
ko zuzendariaren 5. film luzea dugu. 
Telebista zein antzerki munduan ere 
ibilia da, baina ez da bereziki ezagu-
na geure artean.  Itxura guztiz klasi-
koa duen lan honetan berebiziko pi-
sua hartzen dute karakterizazioek 
eta, arlo horretaz ari garela, Saoir-
se Ronanen lan borobila azpimarra-
tu behar dugu, duda barik. Pelikula-
ren zama bere gain hartuta, atsegin 
bezain ederra den kontakizun batean 
zehar ezin hobeto gidatuko gaitu.  Fil-
ma Amurrio Antzokian proiektatu-
ko da maiatzaren 1ean (19:30) eta 
2an (20:00). 

Larunbatean estreinatuko da 
“Hileta” Amurrion, Kepa Sojoren 
euskarazko lehen lana

Hileta batean dago girotua pelikula. Argazkia: zinea.eus

ZINEMA
Malagako jaialdian 
ikusi ahal izango da 
Artziniegan grabatutako 
“Gernika” filma

Apirilaren 22tik maiatzaren 1era 
egingo den Malagako Zinema Jaial-
diaren XIX. edizioan proiektatuko da 
Koldo Serrak zuzendutako “Gerni-
ka” filma. Artziniegan daude graba-
tuak filma horretako eszena uga-
ri. Eztanden simulazioak egin zituz-
ten herrian, Gernikako bonbardake-
ta izan zena irudikatzeko. 

Julen Ussia
23 urte

“Artea geroz eta lanbide 
gehiagorekin nahasten ari 
da. Polifazetikoa izatean 
datza gakoa”

Aintzane Iturribarria
27 urte

“Hezkuntza formalean 
garrantzi gutxi ematen 
zaio arteari. Ez-formalean, 
berriz, badaude gauzak”

Disziplina askotako lanak daude erakusketan. Argazkia: Bego Guillen

du du zeramikan espezializatuta-
ko artistak.

Lantenoko eskolak 30 urte
Ugariak dira artearekin erlazio-

natutako ikasketak eskaintzen di-
tuzten zentroak. Aipagarria da 
Lantenoko Arte Eskolaren kasua, 
aurten 30 urte betetzen baititu. 
Makina bat diziplina lantzen dira au-
zokide talde baten ekimenez sor-
tutako zentro horretan.

Pintura irakasten du Laura Lo-
pezek bertan. Bere ustetan, ira-
kaskuntzan ez zaio behar beste-
lako garrantzirik ematen arteari. 
“Umeak eskolan hasten direnean 
artea erabiltzen da kontzeptuak 
irakasteko, baina nagusitzen joan 
ahala mundu horretatik urrun-
tzen gara”. Aintzane Iturribarriak 

heziketa artistikoan lan egiten du 
umeekin, eta bat egiten du Lopezen 
baieztapenarekin: “Artean zer edo 
zer sakondu nahi baduzu Batxiler-
go artistikoa egin behar duzu derri-
gor”. Hezkuntza ez formalean, be-
rriz, “aukera nahiko” daudela uste 
du: “ eskolaz kanpoko ekintzetan 
zein herrietako kultur etxeetan 
edo akademietan”. Landa bada-
go behintzat, haziak ereiten jarrai-
tzeko.

+info:  
ERAKUSKETAREN 
INAUGURAZIOA

ERREDAKZIOA I Txabi Alvarado Bañares

Hiztegi lagungarria 
Ikasle ohia(1), ikasle izandakoa / 

Ogibide(2), lanbide, profesio 

ERREDAKZIOA I 
Luis Vil zinemagile aiaraldea-

rrak kontratu bat sinatu du Urban 
Films-ekin. Kontratu horrek bai-
mena ematen dio banaketa-en-
presa horri Vilen lehen filma luzea 
(“Escision”) munduko hainbat txo-
kotan saltzeko. Hori dela eta, Can-
neseko Zinema Jaialdian egiten zen 
azokan egongo da  Amurrion eta 
Laudion grabatutako pelikula, Ur-
ban Films-en stand-ean. Mundu-
ko ekoiztetxe askotako ordezka-
riak egongo dira azoka horretan. 

Canneseko stand 
batean egongo 
da Luis Vilen 
“Escisión” filma, 
erosle bila 

ERREDAKZIOA I 
Hamabost garaikur lortu dituzte 

guztira Nuria & Raquel dantza aka-
demiako ikasleek Burgosen apirila-
ren 9tik 10era eginiko txapelketa 
nazionalean. Laudioko akademiako 
53 dantzarik hartu dute parte nor-
gehiagoka horretan.  Koreografia 
indibidualekin urrezko hiru domina 
eta zilarrezko bat lortu dituzte aka-
demiako lau dantzarik. Bi sari bere-
zi ere lortu dituzte, Haizea eta Urtzi 
Ganzedo Viteri  neba-arrebek egi-
niko lanaren aitortza gisa.

15 sari lortu dituzte 
Nuria & Raquel 
dantza akademiako 
dantzariek 
Burgosen

Larunbatean, apirilak 23, 
proiektatuko da Amurrio Antzo-
kian Kepa Sojoren azken lana: 
“Hileta” izeneko filma laburra. Zi-
nemagile laudioarrak euskaraz 
egiten duen lehenbiziko lana da. 
20:00etan izango da pelikularen 

emanaldia, eta sarrera doakoa 
izango da. Baranbion grabatua 
dago pelikula, eta Kandido Uran-
ga, Asier Ormaza, Josean Bengoe-
txea edota Itziar Atienza aktoreek 
hartu dute parte errodajean, bes-
teak beste.

_kirola

Jokaldi eta aukera asko izan zituzten bi taldeek. Argazkiak: Maider Lopez Echabe

Txapeldunak!

“Honaino iristea ez 
da erraza izan”

MAITANE SOBRON “TXITI” (Ur-
duña, 1984) CD Orduñako kapitai-
na da. Partida amaitu berritan ho-
nako balorazioa egin zigun.

Nola egon zarete partidan?
Oso urduri egon ginen, nire us-

tez. Arbietoko zelaia jendez gai-
nezka egon da, normalean oso 
jende gutxi egoten baita. Giroan 
zegoen urduritasun hori naba-
ritu dugu. Urduritasun hori pix-
ka bat handitu egin da partidua 
gure aurka jarri denean. Baina 
geroxeago gola sartu dugu, eta 
berdinketa izanda garaipena gure 
esku zegoen. Penalti bat egon da 
gero. Nik jaurti dut, baina aurka-
rien atezainak baloia gelditzea 
lortu du eta aldaratzea kanpora 
joan da. Hori gertatzean makal-
du egin gara apur bat.  Baina gero 
azken minutuetan emaitzari eutsi 
egin diogu, eta horrela etorri da 
garaipena. Bizkaiko Kopa hemen 
geratu da, Arbieton.

Partida hau, baina, beste as-
koren atzetik etorri da. Nolakoa 
izan da Kopa lortzeko bidea?

Erraza izan dela dirudi, baina 
ez da horrela izan. Gure atezaina 
atzerrira joan da lan egitera, eta 
hori nabaritu egin dugu. Garaipe-
nak izan ditugu orain arte, gaurko 
partida kenduta. Gaur ondo egon 
gara, baina apur bat urduri, joka-
lari bat jarri behar izan baita ate-
zainaren funtzioa egiten.

Kopa bermatua duzuen arren, 
partida batzuk dituzue jokatze-
ke. Zer asmo dituzue datozen 
norgehiagokei begira?

Bi partida geratzen dira, eta 
horietan jokatzeko aukera izan-
go dute aulkietan egon ohi diren 
futbolariek.  Partidetako bat kan-
poan izango da, eta azkena he-
men jokatuko dugu, Basauriren 
aurka. Ea bi partida horiek irabaz-
tea lortzen dugun, gure zalegoak 
merezi du eta.

KOMUNITATEA
Sugarrak Laudio: 
Saskibaloian jolastu 
nahi duzu? Eman 
ezazu izena!

“Sugarrak Laudiok, 16-17 
denboraldian saskibaloian 
jolasteko kanpaina aurkezten 
dizu! Saskibaloira jolastu nahi 
duzu? dudarik ez! Eman izena!

“Merezitako 
garaipena” lortu 
du Nerbioi Rugby 
taldeak

“Bigarren astez jarraian 
Erreforrean jokatzen zuen 
Nerbioi taldeak. Partida 
berezia zen, etxean jokatuko 
zuten ligako azkena eta 
joanean Funesen emandako 
irudi kaskarra kentzeko 
irrikitan zegoen taldea, baita 
zaleei beste garaipen bat 
eskaintzeko ere. Taldeak 
lortu du azkenean bere jokoa 
gauzatzea, kostata eta asko 
sufrituta denboraldi osoan 
zehar. Motibazioa ez da faltako 
azken partidari aurre egiteko 
eta denboraldia zapore onez 
ixteko”

Aresketa 
Txapelketako IX. 
edizioaren emaitzak, 
sarean ikusgai

“Aiaraldea.eus-eko 
Komunitatea atalean daude 
eskegita emaitzak guztiak”

+info:  Argitaratu zure kirol 
taldeari buruz-
ko edukiak aia-
raldea.eus-e-
ko komunita-
tearen leihoan

Gorritxoek garaipena lor-
tu dute Bizkaiko Kopan, 
iragan igandean egini-
ko partidan 1-1 berdin-

duta. Harmailetan festa giroan 
bizi  izan zen norgehiagoka. Ber-
taratutako ikuslegoa etengabe 
aritu  zen jokalariak garrasi, tu-
ruta eta pankartekin animatzen. 

Elkarrekiko errespetu handiare-
kin bertaratu ziren bi taldeak Ar-
bietoko zelaira. Urduñarrek arris-
kua sortzeari ekin zioten apurka-a-
purka. Ekiñek zortea probatu zuen 
urrutiko jaurtiketa batekin, baina 

ezkerrera desbideratu zen ba-
loia, oso gutxigatik izan bazen ere. 
Gero, Estik, faltaz, sake bat bidali 
zuen langetara. Okasiorik onena, 
baina, Estik bere defendatzailea-
ri izkin egin zionean suertatu zen: 
Txiti eta Ane bakarrik zeuden ere-
mura zentratu zuen baloia. Gola 
sartzeko dena euren alde zute-
nean, ordea, elkarri traba egin zio-
ten, eta aurkarien defendatzaileak 
urruntzea lortuzuen horrela. Mai-
tanek jaso zuen baloia, eta jaurti-
keta indartsu bat egin zuen, zeinen 
bidez baloiak langaren aurka egin 
zuen berriz talka.  

Oso lehiakor hasi zen partida-
ren bigarren zatia. 60. minutuan 
baloi galera bat baliatu zuten aur-
kariek markagailuan aurrea har-
tzeko. Tierryk zuzenduriko jokala-
riak, baina, ez ziren makaldu. Zor-
tzi minutu ondoren Estik berdinke-
ta lortu zuen falta zuzen bat balia-
tuta, titulua eskuratzeko balioko 
zuena. Gorritxoak, berdinketare-

kin aski zutela jakinda, garaipena-
ren bila abiatu ziren, eta lortzeko 
zorian egon ziren 73. minutuan 
Ziortzak  buruz eginiko errema-
te batekin. Atezaina gainditu zuen 
erremate horrek, baina defenda-
tzaile batek eskua baliatu zuen ba-
loia gelditzeko. Arbitroak jokalari 
horren kaleratzea eta penaltia egi-
tea ebatzi zuen orduan. 

Txiti izan zen penaltia jaurti zue-
na, baina atezainak tiroaren no-
rabidea asmatu eta gelditzea lor-
tu zuen. Jokalari bat gehiago izan-
da, baloiaz jabetu eta partidaren 
azken zatiko erritmoa kontrola-
tu zuten gorritxoek, epaileak nor-
gehiagokaren amaiera iragarri 
zuen arte, urduñarren festari ha-
siera emanez. 

Zorionak neskak!

+info:  
PARTIDUAREN 
LABURPEN BIDEOA

Berdinketa lortu zuen CD Orduñak iragan igandean Ugeragaren aurka jokatutako partidan. 
Eskuratutako puntua medio, Bizkaiko kopa matematikoki irabazi dute gorritxoek.  Hala ere, 
oraindik bi partida falta zaizkie jokatzeko, eta biak irabaztea dute helburu. 

LANDER GONZALEZ 
GARAYO

Laudioko Altzarrate K.E. futbol 
taldeak, Aiaraldean nesken kirola 
sustatzeko duten konpromisoari 

jarraiki, emakume kirolarien ikus-
garritasuna bultzatzeko jardunal-
dia prestatu du apirilaren 30rako.

Egun horretako egitarauaren bai-
tan, Laudioko emakume kirola-
ri taldeetako askok hartuko dute 
parte Aldai plazan egingo den jar-
dunaldian,herrikoak guztiak. 

Gauzak hala, emakumezkoek 
herrian praktikatzen dituzten zen-
bait kirol gertutik ezagutzeko au-
kera izango dute Aldai plazara ger-
turatzen direnek partida eta era-
kustaldien bidez: hockeya, areto 
futbola, tenisa, patin gaineko gim-
nasia artistikoa, eskubaloia, futbo-
la edota saskibaloia, besteak bes-
te.  

Goizeko hamaiketan hasiko da 
kirol-maratoia, eta arratsaldera 
artea luzatuko da. Aiaraldea Ko-
munikazio Leihoak babestutako 
ekimena izango da. 

Emakume kirolarien ikusgarritasuna 
sustatzeko jardunaldia Laudion

Altzarrate Kirol Elkarteak prestatu ditu jardunaldiak.  Argazkia: Altzarrate K.E.

ERREDAKZIOA I Ainhoa Basarrate Astobiza

BORROKA KIROLAK
Sei domina lortu dituzte 
Laudioko Taewondo 
eta Kick Boxing 
borrokalariek

Maider Astobizak urrezko eta zi-
larrezko domina bana irabazi zi-
tuen Euskadiko Teknikek Txapelke-
tan. Bestalde, Urko Herrerok zila-
rrezkoa bereganatu zuen, eta Olga 
Gutierrezek urrezkoa. Ivan Espiri-
tuk eta Iker Arzak, euren aldetik, 
zilarrezko dominak lortu zituzten 
WAKO Kick Boxing txapelketan.

FUTBOLA
1-1 berdindu zuten 
Amurrio eta Laudio 
Futbol Klubek igandean 
jokatutako derbyan

Amurrio Club eta CD Laudio-
ren arteko norgehiagoka egon zen 
iragan igandean Basarte zelaian. 
Laudioarrek 16. minutuan lortu 
zuten gola sartzea, eta irabazi-
ko zutela zirudien, harik eta par-
tiduaren azken zatian amurrioa-
rrek markagailua berdintzea lor-
tu zuten arte. 

Aurreko urteetan bezala, 
Mendiko Lagunak tal-
deak Aste Santuko bere 
urteroko bidaia burutu 

du. Iaz Marokon egon eta gero, 
aurten Madeira irla portugalda-
rra bisitatzea pentsatu genuen. 
Bidaiak oihartzun handia izan zuen 
hasieratik eta horregatik, leku guz-
tiak azkar batean bete ziren. Azke-
nean, martxoaren 24an 47 bazki-
dek ekin genion Madeirako bidaiari.

Euritsua eta hezetasun handi-
ko irla izan arren, zorte handia izan 
genuen eta azkeneko egunera arte 
ez genuen euri-tantarik izan. Irlako 
aireportuan sekulako harrera jaso 
genuen, bidaia ezin hobeto hasiaz. 
Madeirako dantza talde batek ongi 
etorria eman zigun bertako musi-

ka eta dantzekin, bereziki guretzat 
prestatutakoak. Hurrengo egune-
ko ibilbideak irlaren punturik gore-
netara eraman gintuen, Areiro eta 
Ruivo gailur malkartsuetaraino, 
hain zuzen. 

(...)
Laburbilduz, bidai ahaztezina 

burutu dugu irla ikaragarri ho-
rretan zehar, eta gainera, Lis-
boa ezagutzeko tartetxoa ere 
izan dugu. Ibiltzeaz gain, “bolo 
do Caco”, “espetada”, “poncha” 
eta Coral garagardoaz gozatze-
ko aukera izan dugu, “bailinho 
da Madeira” erritmopean abes-
tu eta dantzatuz.

Irakurri kronika osorik 
Aiaraldea.eus-en

Madeirara Bidaia

“Bidaia ahaztezina 
irla ikaragarri 
batean”

ENDIKA LARRAZABAL ESKUZA

Paisaia ikusgarriez gozatu zuten bidaiariek.  Argazkiak: Mendiko Lagunak

 Argazkiak: CD Laudio

_Herriko plaza

_denborapasak

Jesus Maria
Maitasuna ez da inoiz itzaltzen. 

Eta itzaltzen ez delako, bi urte eta 
gero, gogoan zaitugu.

Familia

Andde
Zorionak Andde!  Muxu handi bat 

etxeko guztien partez: Ama, Aita, 
Malen eta Aetz. Maite zaitugu!!

Etxekoak

Irati
Oraindik txikia izanik gurean 

gero eta handiagoa egiten ari zara. 
Muxu bat denon partez! 

OGA

Julen eta Liher
Ondo pasa zuen urtebetetzean 

eta ez ahaztu etxekook asko maite 
zaituztegu! Musu handi bat!

Txomin, Izaro eta Eguzkiñe

GALTZAGORRIAK
02.19-03.20
Egun lainotsu eta euritsu hauen 
ostean eguzki-izpiak ateratzen di-
rela ikus dezakegu. Bizitza ere 
eguraldiaren moduan mugitzen 
da, batzuetan euritsu dago, beste 
batzuetan eguzki-izpiekin atsegin. 
Dena ez da betiko, garai txarrak 
ere bukaera bat du.

LAMIA
04.21 - 05.20
Etxean esaten digutena ez digute 
izorratzeko esaten. Inor ez da 
ikasia jaiotzen ta bizi duzuna eurek 
aurretik bizi izan dute. Gomendio 
eta aholku guztiak ongi etorriak 
izan behar dira beti, besteek hanka 
sartzean zuk euren moduan sartu 
ez dezazun kasu egiezu.

BASANDERE
06.21 - 07.20
Animo azken txanpa honetan! 
Animo egun eta aste batzuk bes-
terik ez dira gelditzen! Gogor 
emaiezu azterketei eta eraku-
tsi inguruko guztiei edozer egi-
teko gai zarela! Nahi dituzun hel-
buru guztiak lortuko dituzu! Ekin 
gogor!

JENTILAK
08.22 - 09.22
Zorionak zuri! Horrela jarraitu! La-
gunak inoiz baino zoriontsuago di-
tuzu, zein ongi datorkigun bizi izan-
dakoa azaldu izana… Hanka-sar-
tze guztiak ulerterrazak dira orain. 
Bistakoa da adiskideek zaren mo-
dukoa izateagatik maite zaituztela 
horrenbeste!

MARI
10.23 - 11.22
Printzesa ipuinak gustuko ditu-
zu printzesa sentitu nahi duzula-
ko. Galdetu ingurukoei printzesaz 
mozorrotu behar zaren… askotan 
ikusten ez duzun arren printzesen 
artean politena zara. Maita zaitez, 
printzesa distira kanporatzeko.

SUGAAR
12.20 - 01.19
Badira garai latzak, garai zailak... 
badira zu bezalako pertsonak, in-
gurukoengatik guztiz maitatuak 
direnak eta ingurukoak aurrera 
egiteko pausu erraldoiak emate-
ra bultzatzen dituztenak, berezia 
zara oso, ez ahaztu.

TARTALO
01.20 - 02.18
Ene! Alergia daukazula dio-
zu? Ikusi al duzu mahai gaine-
ko hauts zuri hori? Polena dela 
diozu? Ez izan zikina, polena ho-
ria da eta... Garbitu ezazu behin-
goz, gurasoak zoriontsu egi-
teaz gainera sudurrak eskertu-
ko dizu eta.

HERENSUGE
03.21-04.20
Norberak hartzen dituen 
erabakietan oinarritzen da 
ezberdintasuna. Ezberdina izan 
zaitez, zure ametsetan zaren 
bezalakoa. Nahi duzun modukoa 
izan, hautatzen duzun bidea 
egokiena ez izanda ere asko 
erakutsi dezake.

BASAJAUN
05.21 - 06.20
Jendea zirikatzea gustuko duzu? 
Ez daukazu beste zereginik ala? 
Besteek zurekin egiten duten 
moduan, utzi bakean bakean 
dagoena. Zirikatzeko behar 
horren atzean barne gatazkak 
daude, saia zaitez zureak 
aurkitzen eta konpontzen.

GAUEKOAK
07.21 - 08.21
Baiezkoaren zain, nerbioekin 
gora eta behera zabiltza. 
Baiezkoa ez dago zure 
eskuetan, zer lortuko duzu 
egoera emozional horrekin? 
Erantzuna positiboa zein 
negatiboa izan aurre egingo 
beharko diozu, gaindituko duzu.
 

AKERBELTZ
09.23 - 10.22
Etorkizunean pentsatzeko 
joera daukazu. Ez iezaiozu 
geroari daukan garrantzia 
baino gehiago eman. Oraina 
bizi, haizearekin dantzatu. 
Orain sentitzen duzuna bihar 
beharbada ezingo duzu sentitu.

ZIRIPOT
11.23 - 12.20
Ikasteko nagitasuna dela eta 
etorkizunerako proiektu guztiak 
kakaztu ditzakezu. Denborak 
porrot bat sendatu dezake, ez 
ordea esfortzu ezak. Zure esku 
zegoen guztia egin ez baduzu 
kontzientziak zigortuko zaitu. 

_horoskopoa

_agurrak  Bidali agurra egunkaria@aiaraldea.eus helbidera apirilaren 27a baino lehen. Interneten zuzenean argitaratu ditzakezu aiaraldea.eus-eko komunitatean.

Nahia
Zorionak Nahia zure  9. urtemu-

gan Jarraitu zure gurasoei horren-
beste alaitzen. Maite zaitugu!

Ama eta aita

DENBORAPASEN SOLUZIOAK
Sudoku, hitz-gurutzatu eta hitz gezidunen soluzioak web-gunean 
ikusgai: http://www.aiaraldea.eus/users/denborapasak

ZAILAERRAZA

_irakurlearen txokoa

16:00 LAUDIO
POTEKUMEAK
DJ emanaldia
Orbeko Etxea (3€) 

17:00 AMURRIO
GURASOLAGUN
Yoga ikastaroa
Kultur Etxea

17:30 LAUDIO
SORGIN ZAPATUAK
Azken eguzkilorea
Parkeko Ludoteka

19:30 ARESPALDITZA
AIARAKO JAIAK
Zunba Kids
Herrigunea

22:00 LAUDIO
BAKARRIZKETA
Daniel Fontecha
Sorgin Taberna

22:00 ARESPALDITZA
AIARAKO JAIAK
Barrena eta Lisker 
taldeen kontzertua
Herrigunea

23:00 ARTOMAÑA
JAIAK
Gwa Ya eta DJ
Herrigunea

00:00 ARESPALDITZA
MUSIKA EMANALDIA
Dantzetan Jarrai!
Gazte Txosna

04.24
IGANDEA
08:00 ETXEGOIEN
GAZTEEKIN
Orientazio lasterketa
Amurrioko Herriko Plaza

08:00 URDUÑA
MENDI IBILALDIA
Angulo-Urduña
Bus geltokia

10:30 AMURRIO
GORKA DEUNA
Euskal Herriko eskauten 
topaketak
Herrigunea, Reforra

10:45 ARESPALDITZA
AIARAKO DUATLOIA
Umeentzako lasterketa
Herrigunea

11:00 ARAKALDO
NAFARROAREN EGUNA
Hamaiketakoa, 
bertsolariak...
Untzuetako tontorra

11:00 LAUDIO
VII. DANTZARI EGUNA
Kontzentrazioa, kalejira 
eta alardea
Aldai Plaza

11:30 ARRANKUDIAGA
BATZAR OROKORRA
Gizarte Etxea

11:45 ARESPALDITZA
AIARAKO DUATLOIA
Helduentzako mendi 
lasterketa
Herrigunea

12:30 ARESPALDITZA
AIARAKO JAIAK
Eskutxiko Ahotsak 
abesbatza
Eliza

13:00 ARTOMAÑA
JAIAK
Meza, barbakoa, mus 
txapelketa
Herrigunea

14:30 ARESPALDITZA
AIARAKO JAIAK
Bazkaria eta dantzaldia 
nagusientzat
Herrigunea

17:00 LUIAONDO
AIARAKO JAIAK
Pilota jaialdia
Frontoia

17:30 ARESPALDITZA
AIARAKO JAIAK
Umeentzako tailerrak 
eta disko txikia
Herrigunea

18:00 LUIAONDO
AIARAKO JAIAK
Bola txapelketa
Frontoia

19:00 LAUDIO
KONTZERTUA
World Music, musika 
bandaren eskutik
San Pedro Eliza

21:30 MENOIO
JAIAK
Piskolabisa, txupinazoa
Herrigunea

_agenda

_ezin galdu

04.21
OSTEGUNA
15:00 ARTZINIEGA
ZINEMA IRTEERA
The lady in the van 
Gasteizko Florida zineman
Udaletxean izena eman

16:30 AMURRIO
HEZKUNTZA
Ate irekiak
Tipi Tapa haurreskola

17:00 AMURRIO
TAILERRA
Pausoz pauso, seguru
Erretiratuen Egoitza

17:30 AMURRIO
IPUIN KONTALARIA
Ilun-luna
Umeen liburutegia

18:00 ARTZINIEGA
IPUIN KONTALARIA
BIdaia magikoa, umeentzat
Liburutegia

19:00 URDUÑA
FORO AGROEKOLOGIKOA
Ekologia soziala
Alhondegia

19:00 AMURRIO
IRAKURKETA KOLEKTIBOA
Poesia mailua da
Kultur Etxea

19:30 LAUDIO
SAIOA
Danborrada
Aldai Plaza

04.22
OSTIRALA
17:30 LAUDIO
ZASKALEARI EKIMENA
Gure gorputzak mugituz
Kuiltur Etxea

19:00 LAUDIO
ANTZERKIA
“Harri urratuak”, 
Kukubazar taldea
Lanbide Heziketa

20:00 ARTOMAÑA
JAIAK
Txupinazoa, tortilla 
lehiaketa eta pintxo potea
Herrigunea

22:00 LAUDIO
KONTZERTUA
La Leñera
Drumgorri Aretoa

23:30 ARESPALDITZA
MUSIKA EMANALDIA
Aiaraldea Soinu Sistema
Gazte Txosna

04.23
LARUNBATA
09:00 MURGA
TXAKUR ERAKUSTALDIA
II. Open Arabarra
Ibarrondo Jatetxea

09:30 OROZKO
TAILERRA
Jende aurrean hitz egiteko 
Kultur Etxea

10:00 LAUDIO
KAFE TERTULIA
Kontsumo eredua 
aldatzeko solasaldia 
Kultur Etxea 

11:00 KEXAA
AIARAKO JAIAK
Bola txapelketa
Bolatokia

11:00 ARESPALDITZA
AIARAKO JAIAK
Umeentzako parkea
Herrigunea

13:00 ARTOMAÑA
JAIAK
Meza, luntxa, umeen 
parkea...

ARTOMAÑAKO JAIAK: Aiaran eta Menoion bezala, Artomañan ere jaiak 
ospatuko dituzte asteburuan. Hiru egunez luzatuko da egitaraua eta 
egunik biziena larunbatean izango da (apirilaren 23an, alegia). Adin 
guztietako ekintzak prestatu dituzte eta 23:00etan Gwa Yak joko du.

SAN JOSE JAIAK: Apirilaren 29an eta 30ean eta maiatzaren 1ean 
Amurrioko San Jose auzoko jaiak egingo dituzte eta egitarau oparoa 
prestatu dute horretarako; kirola, dantza edo umeentzako ekintzak ez 
ezik, Reincidentes taldeak ere joko du maiatzaren 30ean.

BURUBIO KULTUR 
ELKARTEA

04.27 ASTEAZKENA
21:00 Burubio Kultur 
Elkarteak bere egoitza 
irekiko du (Maskuribai 
Industrialdean, 19, 
Adarraga kalea) Patx & 
Run, Frenetik eta Atxurre 
taldeen kontzertuarekin

04.23 LARUNBATA

“LA MODISTA” LAUDIOKO 
LHUI 17:30ean eta 
20:30ean (3 €)

“HILETA” (Kepa Sojoren 
lehenengo filma euska-
raz) AMURRIO ANTZOKIA 
20:00etan 

04.24 IGANDEA

“SUPERAGENTE CODY 
BANKS” URDUÑA, 
ALHONDEGIA 17:30ean (1 €)

“KUNG FU PANDA 3” 
AMURRIO ANTZOKIA 
17:30ean (3,60 €)

“IPARRALDEKO 
NORMAN” LAUDIOKO LHUI 
17:30ean (3 €)

“DEADPROOF” AMURRIO 
ANTZOKIA 19:30ean 
(4,80 €)

04.25 ASTELEHENA
“DEADPROOF” AMURRIO 
ANTZOKIA 20:00etan 
(3,60 €)

04.30 LARUNBATA

“CIEN AÑOS DE PERDÓN” 
LHUI 17:30ean eta 
20:00etan (3 €)

ZINEMA

AIARAKO JAIAK

04.22 OSTIRALA
18:00 Bolo jaurtiketa 
Kexaan
19:00 Txupinazoa 
Arespalditzan
21:00 Ordago folk taldea
23:00 Sukar 

04.25
ASTELEHENA
12:30 MENOIO
JAIAK
Meza, erakusketa, askaria 
eta zozketa
Herrigunea

17:00 URDUÑA
PING PONG TXAPELKETA
Gaztegunea

04.26
ASTEARTEA
09:30 AMURRIO
IKASTAROA
Nire tableta eta ni
Reforra

10:00 AMURRIO
UMEEN AISIALDIA
Aspaltza elkartearekin
Aiara kalea, 9 (3 €)

04.27
ASTEAZKENA
09:30 AMURRIO
IKASTAROA
Nire tableta eta ni
Reforra

10:00 AMURRIO
UMEEN AISIALDIA
Aspaltza elkartearekin
Aiara kalea, 9 (3 €)

aiaraldea.eus_kontra

Ingurua dantzan jartzeko abile-
zia duzu. Ez da erronka makala!

Nire seme-alabak txikiak zire-
nean gurasoek umeekin batera 
tailerrak egiten genituen larunba-
tero eskolan. Niri dantzatzea gus-
tatzen zitzaidanez koreografiak 
asmatzen eta irakasten hasi nin-
tzen. Geroz eta ume gehiago batu 
ziren tailerrera. Otxomaio jai ba-
tzuetan koreografia lehiaketa ira-
bazi zuten umeek eta hortik tiraka 
udaletxearen bidez ekintza gisa 
eskaintzen hasi nintzen. 

Dantzari onak al dira aiaraldea-
rrak?

Bai, denetarik dago, baina saia-
tu egiten gara. Hasieran lotsa na-
baritzen da, baina gero ez. Osasun 
fisiko eta psikikorako oso ona da. 

Dantza osasun fisiko eta psiki-
korako oso ona dela diozu. Zer-
gatik?

Denek dantzatzen dute, inoiz ez 
da jendea geldi geratzen. Edonork 
egin dezakeen jarduera bat da. Ni 
beti nabil animatzen eta oihuka. 

Festa bat bezalakoa da zumba, 
energia kutsatu egiten da.

Zumba itzalpean egotetik txo-
ko askotan egotera pasa da. 
Moda kontua al da?

Bai, bilakaera izugarria izan du. 
Ugaoko kiroldegian, Amurrioko 
ikastolan, Aretako kultur etxean, 
Urduñan, Luiaondon.... leku asko-
tan ematen ditut zumba saioak 
gaur egun. 

Gimnasioetatik harago, herriko 
plazetan ere hamaika saio eman 
dituzu. Zein izan da zuretzako be-
reziena?

Gazte Danbadakoa, sekulakoa 
izan zen. Lehen aldia zen niretzat 
African Dance jendaurrean egiten 
nuena, orain arte klaseetan eman 
dut soilik. 

Uste nuen jendea ez zela etorri-
ko, baina karpa bete egin zen eta 
hasieran baino jende askoz gehia-
gorekin bukatu genuen.

Igandean, gaupaseroekin egin 
nuen zumba eta dena eman zu-
ten. 

Aurrera begira baduzu erronka 
edo proiektu berririk buruan?

Gurpildun aulkietan dau-
denekin zumba saioak egite-
ko formakuntza egitea asko 
gustatuko li-
tzaidake. 
Urduña-
ko Egune-
ko Zentroa-
rekin dagoene-
ko hitz egina dut egu-
nen batean proba egi-
teko, baina denbora 
falta zait, egunak ordu 
gehiago izan beharko 
lituzke. 

Zumba euskaraz 
egitea posible da?

Bai, dinamizazioa 
bai, baina abestiak 
ez. Euskarak orain-
dik ez ditu zumbak 
behar dituen musika es-
tilo guztiak. Nik luzake-
tak egiterakoan euskaraz-
ko musika jartzeko aprobetxa-
tzen dut.

Izaskun del Cerro
“Gaupaseroekin egin nuen zumba saio bat 
eta sekulakoa izan zen”
IZASKUN DEL CERRO (Urduña, 1977) zumba eta piano instruktorea da. Eskualdeko hainbat ekimenetan aritu izan da 
herritarrei gorputza musikaren erritmora nola mugitu irakasten. 

ERREDAKZIOA I Izar Mendiguren Cosgaya

Irati
Marañon
ITZULTZAILEA

_Leihotik

Bakarrik

Apur bat ezagutzen 
nauzuenok badakizue 
oso gustuko dudala 
Eider Rodriguezen li-

teratura. Apur bat zoroa derit-
zon haren ipuin batean, zera dio 
protagonistetako batek: bakar-
tasunean indartsu sentitzea be-
zalakorik ez dagoela. 

Jakin egin behar da, bai, ba-
karrik egoten. Kontua da, ordea, 
ez gaituztela horretarako pres-
tatzen. Bitxia da: gizartea gero 
eta indibidualistagoa da, baina 
oraindik ere gaizki ikusita dau-
de bakarrik bazkaltzen dutenak, 
zinemara bakarrik joaten dire-
nak, paseoan bakarrik dabiltza-
nak… Ez dut ulertzen. Izan ere, 
bakardadea norberak hautatua 
bada, zertan da txarra? Talde-
ren batera egokitzera behartzen 
gaituzte txiki-txikitatik, eta hori, 
printzipioz, ez da txarra, anima-
lia sozialak omen gara-eta. Si-
nistuta nago, gainera, jendeare-
kin egoteak, mesede egiten di-
gula. Salbuespenak salbues-
pen, aberasgarria da. Baina ez 
nago prest bakarrik eta gustura 
ematen ditudan une horiei uko 
egiteko. Une horiekin, gainera, 
neure burua trebatzen ari naiz; 
etorkizunean ezinbestean etorri-
ko diren bakardade une inposa-
tuetarako, hain zuzen.A

Gorka Belasko


